
Filologiya məsələləri, № 8, 2019 

 167

 
MƏLAHƏT ƏHMƏDOVA  

Sumqayıt Dövlət Universiteti 
malahat@mail.ru  

Məhəllə 16,38 A  
 

SİNTAKSİSİN YENİ TƏLİM TEXNOLOGİALARI  
ƏSASINDA TƏDRİSİ 

 
Xülasə 

 
Məlum olduğu kimi, ana dilini yaxşı bilmədən tədrisi bu dildə aparılan bütün digər fənləri 

mənimsəmək qeyri-mümkündür. Ona görə də istər orta, istər ali məktəbdə Azərbaycan dilinin 
incəliklərini öyrədən müəllim öz məsuliyyətini dərk etməli, işinə həssas və diqqətli yanaşmalıdır. 
Hər hansı bir mövzunu öyrədərkən iki məsələ xüsusi olaraq diqqət mərkəzində saxlanılmalıdır: 

1. Mövzu ilə bağlı müfəssəl, əhatəli elmi biliyə malik olmaq,  
2. Mövzunu mənimsətmək, məqsədə nail olmaq üçün metod. priyom, texnologiyaları düzgün 

seçmək, yerli-yerində istifadə etmək. Bu şərtlər ödəndiyi halda dərsin keyfiyyətindən və məqsədə 
nail olmaqdan danışıla bilər.  

Əvvəllər ənənəvi olaraq müəllim auditoriyada mühazirə oxuyur, öyrənənlər isə dərsdə passiv 
olaraq – dinləyici kimi iştirak edirdilər. Lakin təcrübə göstərir ki, bu cür mühazirələr yorucu və 
maraqsız olur. Mühazirə mətni əvvəldən hazırlanıb tələbələrə verildikdə, tələbələr mühazirəyə 
girməzdən əvvəl mövzu ilə tanış olduqda dərs daha maraqlı olur.  

Bu zaman öyrənən tərəf mövzu haqqında məlumat əldə edir, nəyi öyrənəcəklərini dəqiqləşdirir, 
nəyi öyrənmək istədiklərini müəyyənləşdirir, mühazirə yalnız müəllimin aktivliyi ilə deyil, hər iki 
tərəfin iştirakı ilə qurulur.  

Mühazirə mətni əvvəldən təqdim edildiyindən, müəllim mühazirədə problem situasiya 
yaratmaqla, bəzi məsələlərin araşdırılmasını, müəyyən suallara cavab verilməsini tələbələrə 
istiqamətləndirməklə daha yaxşı nəticə əldə edə bilər. Mövzunun aktuallığı. Son dövrlərdə 
ölkəmizdə təhsil sahəsində aparılan islahatlar, həyata keçirilən dövlət proqramları tədris prosesinin 
keyfiyyətinin daha da yaxşılaşdırılmasına münbit şərait yaradır.  

Təhsilin maddi bazasında, təhsil və tərbiyə işinin məzmununda, metodikasında, müəllim-şagird 
münasibətlərində, idarəetmədə böyük dəyişiklik baş verir. Azərbaycanda təhsil islahatının əsas 
prinsipləri demokratikləşdirmə, humanistləşdirmə, diferensiallaşdırma, fərdiləşdirmə, inteqrasiya və 
humanitarlaşdırmadır. 

 
Açar sözlər: sintaksis, cümlə, mürəkkəb cümlə, İKT, qruplarla iş 
 
Məlum olduğu kimi, ana dilini yaxşı bilmədən tədrisi bu dildə aparılan bütün digər fənləri 

mənimsəmək qeyri-mümkündür. Ona görə də istər orta, istər ali məktəbdə Azərbaycan dilinin 
incəliklərini öyrədən müəllim öz məsuliyyətini dərk etməli, işinə həssas və diqqətli yanaşmalıdır. 
Hər hansı bir mövzunu öyrədərkən iki məsələ xüsusi olaraq diqqət mərkəzində saxlanılmalıdır: 1. 
Mövzu ilə bağlı müfəssəl, əhatəli elmi biliyə malik olmaq, 2. Mövzunu mənimsətmək, məqsədə nail 
olmaq üçün metod. priyom, texnologiyaları düzgün seçmək, yerli-yerində istifadə etmək. Bu şərtlər 
ödəndiyi halda dərsin keyfiyyətindən və məqsədə nail olmaqdan danışıla bilər.(1,75)           

Qrammatikanın bir şöbəsi olan sintaksis daha mürəkkəb dil vahidlərini öyrənən bir şöbə kimi, 
dilin mənimsənilməsində, həmçinin nitqin düzgün formalaşmasında mühüm əhəmiyyət kəsb edir. 
Bu da müəllimdən şöbənin tədrisi zamanı daha çox diqqət və peşəkarlıq tələb edir. Yeni 
texnologiyalardan dərs prosesində səmərəli istifadə müəllimin bu prosesdə işini bir qədər 
asanlaşdırır.  

Sintaksis şöbəsindən bir mövzunun tədrisi üzərində dayanmaqla fikrimizi izah edək: Sintaksis 
şöbəsində öyrədilən mövzulardan biri “Tabeli mürəkkəb cümlələr” mövzusudur. Ali məktəbdə bu 
mövzu üzrə mühazirə və seminar məşğələsi keçirilir. Müəllim mühazirədə mövzu üzrə lazımi 
məlumatları çatdırmalı, seminar məşğələsində onun nə dərəcədə mənimsənilməsini yoxlamalıdır.  

Əvvəllər ənənəvi olaraq müəllim auditoriyada mühazirə oxuyur, öyrənənlər isə dərsdə passiv 
olaraq – dinləyici kimi iştirak edirdilər. Lakin təcrübə göstərir ki, bu cür mühazirələr yorucu və 
maraqsız olur. Mühazirə mətni əvvəldən hazırlanıb tələbələrə verildikdə, tələbələr mühazirəyə 
girməzdən əvvəl mövzu ilə tanış olduqda dərs daha maraqlı olur. Bu zaman öyrənən tərəf mövzu 
haqqında məlumat əldə edir, nəyi öyrənəcəklərini dəqiqləşdirir, nəyi öyrənmək istədiklərini 
müəyyənləşdirir, mühazirə yalnız müəllimin aktivliyi ilə deyil, hər iki tərəfin iştirakı ilə qurulur. 
Mühazirə mətni əvvəldən təqdim edildiyindən, müəllim mühazirədə problem situasiya yaratmaqla, 
bəzi məsələlərin araşdırılmasını, müəyyən suallara cavab verilməsini tələbələrə istiqamətlən-
dirməklə daha yaxşı nəticə əldə edə bilər.  

Mürəkkəb cümlə haqqında əvvəlki mövzularda məlumat verildiyindən, mürəkkəb cümlə, onun 
komponentlərini əlaqələndirən vasitələr, komponentlər arasında asılılıq dərəcəsi kimi məsələlər 
artıq tələbələrə aydındır. Bu məlumatlara istinad etməklə müəllim mühazirədə motivasiya qurmaq 
üçün Hava qaraldı, ancaq yağış yağmadı; Hava qaralsa da, yağış yağmadı. - kimi iki nümunə təqdim 
edə və onların bir-birindən nə ilə fərqləndiyini soruşa bilər. Şübhəsiz ki, cavablar fərqli olacaq: 
bağlayıcı vasitələrə görə, birinin tabesiz, digərinin tabeli mürəkkəb cümlə olmasına görə. Əslində, 
bu cavabların hamısı düzgündür və müəllim bu cavabları qəbul edərək, “Nə üçün ikinci cümlə 
tabeli mürəkkəb cümlə adlanır?” - sualını verə, cavab aldıqdan sonra mühazirə mövzusunun tabeli 
mürəkkəb cümlələrə həsr olunacağını elan edə bilər. 

 Mühazirələrdə İKT-dən istifadə etmək müəllimin işini bir qədər də asanlaşdırır. Bunun üçün bir 
sıra kompüter proqramlarını : PowerPoint, MİMİO və s. bilmək lazım gəlir. Müəllim müəyyən 
məsələləri izah edərkən hazırladığı slaydları da nümayiş etdirə bilər. Bu zaman slayd hazır 
məlumatı göstərmək üçün deyil, eyni zamanda, qarşı tərəfin müəyyən məsələləri araşdırması üçün 
də istifadə olunmalıdır. 

Tabeli mürəkkəb cümlələrin tədrisi zamanı bağlayıcı vasitələri düzgün mənimsətmək çox 
əhəmiyyətli məsələdir. Çünki tabeli mürəkkəb cümlələrdə budaq cümlənin növünü aydınlaşdırmaq 
üçün baş və budaq cümlənin yerini düzgün müəyyənləşdirmək çox vacibdir. Bunun üçün isə 
bağlayıcı vasitəni dəqiqləşdirmək lazımdır. Çünki bəzi bağlayıcı vasitələrlə yaranan tabeli 
mürəkkəb cümlələrdə həmişə baş cümlə budaq cümlədən sonra işlənir, bəzi bağlayıcı vasitələrdə isə 
əksinə. Ona görə də bağlayıcı vasitələri yaxşı bilməyin rolu xüsusilə vurğulanmalıdır. Belə 
məqamlarda müxtəlif bağlayıcı vasitələrlə formalaşan tabeli mürəkkəb cümlələr təqdim etmək, baş 
və budaq cümlənin yerini müəyyənləşdirməyi tapşırmaq olar.(2,45) 

Dəyirmi masa metodu. Bu zaman da qruplarla iş formasından istifadə olunur. Hər qrupa bir 
vatman kağızı və qrupun üzvlərinin sayı qədər rəngli marker verilir. Hər kəs ona verilən rəngli 
marker ilə yazmalıdır. 

 Yazılı “Dəyirmi masa” elə metoddur ki, bu zaman tapşırıq yazılmış vərəq qrupun daxilində 
dairə üzrə daim bir nəfərdən digərinə ötürülür. Qrup üzvlərinin hər biri mövzu ilə bağlı öz 
mülahizələrini vərəqə əlavə edir. Məsələn, müəllim kağızın üzərində bir cümlə yazır: “Qapını açıb 
içəri girmək istəyirdim ki, arxadan səs eşitdim”- tələbələrdən biri yazır: məqsədə görə nəqli 
cümlədir, o biri yazır: quruluşca mürəkkəbdir, başqası: ki bağlayıcısı vasitəsi ilə yaranmışdır, 
digəri: deməli, tabeli mürəkkəb cümlədir və s. fikirlərini qeyd edir. Sonda həmin cümlə haqqında 
bütün xüsusiyyətlər qeyd olunur. Təqdimat zamanı bütün yazılanların düzgünlüyü müəllim 
tərəfindən yoxlanır, səhvlər varsa, izah edilir. Nəticədə, müəllim bu metoddan istifadə etməklə 
mövzu üzrə bilik və bacarıqları yoxlamış olur. “Dəyirmi masa” metodundan sintaksisin bütün 
məsələlərinin öyrədilməsi zamanı istifadə etmək olar.(3,10) 

Klaster (şaxələndirmə)metodu. Klaster metodundan hər hansı bir mövzu və ya firkin mümkün 
qədər açilmasına, öyrənənlərin bu ətrafda geniş, sərbəst düşünməsinə yönətlmə, həm də düşünmə 
mərhələsində istifadə etmək olar. Bu metoddan müəllim həm mühazirə, həm də seminar 

məşğələlərində istifadə edə bilər. Şaxələndirmə metodunu keçirmək üçün iri ağ kağız götürülür. 
Kağızın mərkəzində hər hansı termin, söz, cümlə və s. yazılır.  

Klaster metodu sintaksisin tədrisinin yekunlaşdırılması mərhələsində (eləcə də ayri-ayrı sintaktik 
vahidlər haqqında aldıqları bilikləri möhkəmləndirmək məqsədilə) faydalı olar. Məsələn, müəllim 
söz birləşmələri haqqında bilikləri möhkəmləndirmək məqsədilə qruplara verilmiş kağızın ortasına 
“söz birləşmələri” yazır. Qruplar onlara verilmiş tapşırığı bildikləri kimi klasterləşdirirlər, sonda 
müəllim kağızları lövhədən asır və ümumiləşdirir. 

Mövzunun aktuallığı. Son dövrlərdə ölkəmizdə təhsil sahəsində aparılan islahatlar, həyata 
keçirilən dövlət proqramları tədris prosesinin keyfiyyətinin daha da yaxşılaşdırılmasına münbit 
şərait yaradır. Təhsilin maddi bazasında, təhsil və tərbiyə işinin məzmununda, metodikasında, 
müəllim-şagird münasibətlərində, idarəetmədə böyük dəyişiklik baş verir.  

Azərbaycanda təhsil islahatının əsas prinsipləri demokratikləşdirmə, humanistləşdirmə, 
diferensiallaşdırma, fərdiləşdirmə, inteqrasiya və humanitarlaşdırmadır. Bunlar şagirdin, hər şeydən 
əvvəl, bir şəxsiyyət kimi formalaşması və hərtərəfli inkişafının həllinə yönəlmişdir. Qeyd 
olunanların səmərəli həlli üçün təlim prosesinə daim diqqətlə yanaşmaq, qabaqcıl dövlətlərin 
təcrübəsindən istifadə etmək bu gün diqqət mərkəzində duran məsələlərdəndir.  

Tədris prosesində qabaqcıl pedaqoji texnologiyalardan istifadə, interaktiv təlim metodlarının 
tətbiqi müəllimin işini asanlaşdırmaqla bərabər, fənnə marağın artmasına, təlim prosesinin daha da 
inkişaf etməsinə səbəb olur. Texnologiyalardan səmərəli istifadə etməklə sistemin bütün 
elementlərini öyrətmək, təlim prosesini layihələşdirmək mümkündür.  

Ənənəvi təlim metodları ilə yanaşı, yeni metodlardan isifadə, pedaqoji texnologiyaların tətbiqi 
öyrənənlərin dərsdə passivliyinin qarşısını alır, şüurlu mənimsəməyə şərait yaradır. Nəticədə, təlim 
prosesi öyrənəndə fəallığı, məntiqi düşünməyi, ətrafdakı şeylərə və hadisələrə tənqidi yanaşmağı, 
müstəqil bilik almağı, fərdi inkişaf etmək bacarığını tərbiyə edir. Bir sözlə, tədris prosesində yeni 
pedaqoji texnologiyaları məqsədəuyğun və kompleks şəkildə tətbiq etməklə təhsilalanın hərtərəfli 
şəxsiyyət kimi inkişaf etməsinə, daha yüksək uğurlar qazanmağa nail olmaq mümkündür.  

Bu zaman məqsədə və təlimin məzmununa uyğun seçim etmək əsas şərtdir. Şəxsiyyətyönümlü-
inkişafetdirici pedaqoji texnologiyalardan olan əməkdaşlıqla təlim texnologiyası, layihələr metodu 
ilə təlim texnologiyası, modulla təlim texnologiyası hazırda daha çox istifadə olunan 
texnologiyalardandır. (4, 53)  

İnteraktiv təlim metodları, yeni pedaqoji texnologiyalar digər fənlərdə olduğu kimi, Azərbaycan 
dilinin, o cümlədən sintaksisin tədrisi prosesində də müsbət nəticə verir. Bu vasitələr təkcə orta 
ümumtəhsil müəssisələrində deyil, ali məktəbdə də tətbiq edilməlidir. 

М.Ахмедова 
 

Применение новых технологий обучения 
 в преподавании синтаксиса 

 
Резюме 

 
Как известно, невозможно усвоить все остальные предметы, преподаваемые на этом 

языке, без знания родного языка. Поэтому учитель, который преподает тонкости 
азербайджанского языка в средней или старшей школе, должен понимать свою 
ответственность и действовать чутко и внимательно. При преподавании любой темы 
необходимо сосредоточить внимание на двух вопросах: 1. Иметь подробные, всесторонние 
научные знания по предмету, 2. Подход к предмету, метод достижения цели, приём, 
правильно подобрать технологии, использовать локально. Можно сказать о качестве урока и 
достижении цели, если эти условия соблюдены. 

Традиционно преподаватель читает лекции в аудитории, а учащиеся пассивно участвуют в 
лекции в качестве слушателя. Однако практика показывает, что такие лекции утомительны и 
неинтересны. Когда текст лекции заранее написан и передан студентам, урок становится 
более интересным, когда студенты знакомятся с предметом перед тем, как войти в лекцию. В 
то же время студент изучает предмет, уточняет, что он / она изучает, и определяет, что он / 
она хочет изучать, и лекция организована не только с активностью учителя, но также с 
участием обеих сторон. Поскольку текст лекции предварительно отправлен, учитель может 
получить лучший результат, решая проблемы в лекции, направляя некоторые вопросы и 
направляя студентов на ответы на определенные вопросы.  

Актуальность темы. Последние реформы в области образования в нашей стране и 
государственные программы создали благоприятные условия для дальнейшего повышения 
качества учебного процесса. Произошли значительные изменения в материальной базе 
образования, содержании, методологии, отношениях учителя и ученика, управлении. 
Основными принципами реформы образования в Азербайджане являются демократизация, 
гуманизация, дифференциация, индивидуализация, интеграция и гуманизация. 

 
Ключевые слова: синтаксис, предложение, сложное предложение, ИКТ, работа с 

группами. 
 
 

M.Ahmedova 
Use of new teaching technologies in the study of syntax 

 
Summary 

 
As you know, it is impossible to learn all the other subjects taught in this language without 

knowing the native language. Therefore, a teacher who teaches the subtleties of the Azerbaijani 
language in middle or high school should understand their responsibility and act sensitively and 
carefully. When teaching any topic, it is necessary to focus on two issues: 1. To have detailed, 
comprehensive scientific knowledge of the subject, 2. Approach to the subject, method of achieving 
the goal, acceptance, choose the right technology, use locally. It'll be subject to talk about the 
quality of the lesson and the achievement of the goal, if these conditions are met. 

Traditionally, the teacher lectures in the classroom, and students passively participate in the 
lecture as a listener. However, practice shows that such lectures are tedious and uninteresting. When 
the text of the lecture is written and handed over to the students in advance, the lesson becomes 
more interesting when the students become familiar with the subject before entering the lecture. At 
the same time, the student studies the subject, investigate what he / she is studying, and determines 

what he / she wants to study, and the lecture is organized not only with the activity of the teacher, 
but also with the participation of both parties. Since the text of the lecture is pre-sent, the teacher 
can get the best result by solving problems in the lecture, directing some questions to answer certain 
questions. 

Relevance of the topic. Recent reforms in the field of education in our country and government 
programs have created favorable conditions for further improving the quality of the educational 
process. There have been significant changes in the material base of education, content, 
methodology, teacher-student relationship and management. The main principles of education 
reform in Azerbaijan are democratization, humanization, differentiation, individualization, 
integration and humanization. 

 
Key words: syntax, suggestion, slideshow, ICT, work with groups. 

